
Statoil við í risaíløgu í skifergass í Argentina

Norska oljufelagið Statoil, sum eitt nú stendur á odda fyri milliardaíløgu í 

oljuleiting í Føroyum, er farið í samráðingar við almenna argentiska 

oljufelagið YPF um eitt milliardastórt íløgusamstarv fyri at troyta risastóru 

goymslurnar av skifergassi. Hetta skrivar Financial Times. YPF ætlar at gera 

íløgur fyri 150 milliardir krónur komandi fimm árini. Av teimum skulu 25 

milliardir krónur koma frá strategiskum partnarum til at útvinna risastóru 

skifer olju- og gassgoymslurnar í suðuramerikanska landinum. Felagið roynir 

at útvega nokk av pengum, so tað kann gera avtalur við amerikanska 

oljufelagið Chevron og argentinska felagið Bridas Holding. YPF-stjórin Miguel 

Galuccio skuldi koma til Oslo í gjár fyri at hava samrøður við leiðsluna í Statoil. 

Statoil hevur annars ikki ynskt at gera viðmerkingar til málið.

